
Jesaja 40:3 — “'n Stem van een wat roep: Berei in die woestyn die weg van die HERE; maak gelyk in die wildernis 'n grootpad vir onse God!”

‘N Stem van een wat roep

By die oorweging van ‘n
gepaste naam vir hierdie
nuwe gesamentlike blad
tussen die gemeentes van
Waterberg, Namibié, was die
eenstemmige gevoel dat die
naam die oproep van Jesaja
40:3 soos dit hier aangehaal
word, moet versinnebeeld.
Tegelykertyd moes dit ook
uniek wees aan die pragtige
land waar God vir ons ruimte
gemaak het om in te woon.

Die besluit het toe geval op
‘Kelkiewyn’. Dit verwys na die
voél wat in ons spreektaal
algemeen bekend staan as
die patrys. Maar wat maak
hierdie woestynvoél so uniek,
sou u miskien wou vra, om
as simbool te dien vir dit wat
ons hierbo in gedagte gehad
het?

Dan antwoord ons: “Sy roep!”
Maar ook die feit dat hoe
meer jy van hierdie
merkwaardige voél ontdek,
hoe duideliker word voor ons
0é die openbaring van God
in die skepping wat voor ons
is: “s00s ‘n mooi boek waarin
alle skepsels, groot en klein,
die letters is wat ons die
onsigbare dinge van God,
naamlik sy ewige krag en
goddelikheid, duidelik laat
sien ...” (NGB art.2).

Daarbo in die helder blou lug
van God se uitspansel
verkondig hulle die lof van
hulle Skepper wat hulle mooi
gemaak het en hulle voed.
Hierdie goedheid van God
besing hulle luidkeels vir alles
en almal om te hoor. Is dit ook
so met ons lewe? Die enkele
stemme van die eerste
kelkiewyne wat op pad is na
die water, verander spoedig
in ‘n oorweldigende koor van
stemme wat mekaar roep na
die water — die bron van die
lewe.

Is dit nie ‘n voorbeeld van hoe
dit moet wees as ons Sondae
en met nagmaal saamtrek na
die ‘Fontein van die Lewe’ toe

nie? En wie het al opgemerk
dat die Kelkiewyn wanneer
hy water drink, binne-in die
water instap en daarin gaan
Sit?

Dit is hoe die mannetjie deur
middel van die vere op sy
bors (wat soos ‘n spons die
water opvang) vir sy kleintjies
by die nes water aandra wat
dit met hulle bekkies uit die
vere ‘uitkam’. So deel hulle in
dieselfde bron wat aan hulle
ouers die lewe gee. Hulle kan
tot 60 km en meer aflé om

water te soek. Hulle 1&é dus
heen en weer ‘n afstand van
tot 120 km af. Is dit nie ‘n
teregwysing vir ons as dit kom
by die verbondsopvoeding
van ons kinders nie?

Die Kelkiewyn is ‘n
woestynvoél. So bevind die
kerk van die Here haarself
ook in die woestyn waar God
haar versorg teen alle bose
aanslae tot aan die
voleinding. En haar, haar kos
gee op sy tyd (Openb. 12).

Michael Duvenhage

Die diaken,
die dirigent van gawves.

Geroep om te dien.

Ledemate van een liggaam.
1 Kor. 12:18




Die diaken, die dirigent van gawes

Ons sien die diaken gewoonlik as
die ou wat die kollektes opneem en
geld vir die armes moet gee. Maar
is dit werklik wat die roeping van
die diaken is? Is hy die een wat die
liefdesdiens namens die gemeente
moet behartig?

Daar is dikwels by ons so 'n

skeefgetrekte siening oor wat die
kerk en ons roeping as kerk in hierdie
wéreld is. Omdat ons so vasgevang
word in die stroom van die wéreld,

Redaksioneel

En so het die Kelkiewyn geroep.
Daar is beplan en amper onkant
gevang, maar al die paragrawe is
saamgevoeg tot artikels. Die Here
het ons denke, vingers, gawes en
die tegnologie geseén om hierdie
eerste nuusbrief aan julle te bring.
Hierdie jaar se tema is dus dan
ook ‘dankbaarheid’. In hierdie
eerste uitgawe het ons dan op
diensbaarheid gefokus en dan
veral op die diaken en
diensbaarheid. Verder het ons
interessante artikels vir die jonges,
wat die oues natuurlik ook
interessant sal vind. En dan vir die
tye van saamkuier en
voetewassing, ‘n baie lekker
Wortelkoekresep. Geniet hierdie
heerlike resep en ons heel eerste
uitgawe.

het ons nie meer tyd of lus om die
Woord van God te bestudeer nie.
Om te weet wat sy heilige wil vir
ons lewens is nie. Daarom gaan die
volk van God ten gronde weens 'n
gebrek aan kennis.

Die Here het die amp van diaken
aan die gemeente gegee as 'n
kosbare gawe. Daar waar hierdie
diens tot sy reg kom, groei en bloei
die gemeente as liefdesgemeenskap
van Christus.

In die oordenking van die amp van
die diaken is veral Handelinge 6,
1 Timotius 3 en die formulier vir
bevestiging van diakens baie
belangrik.

Ons lees in Handelinge 6 dat die
amp of diens van die diaken sommer
al vroeg in die kerk van die Here
noodsaaklik geword het. In die dae
toe die dissipels vermeerder het,
het die Griekssprekende Jode die
Hebreérs kwalik geneem omdat
eersgenoemde se weduwees in die
versorging, oor die hoof gesien is.
Daar was nie in die gemeente meer
gelyke sorg vir mekaar gedra nie
en dit het die eenheid van die liggaam
versteur.

Die apostels het toe die gemeente
bymekaargeroep en gesé: “Dit is

nie reg dat ons die bediening van
die Woord afskeep om die ‘tafels’
te bedien nie” (v.2).

Nou was die ‘tafels’ die uitdrukking
om te wys op die gemeenskaps-
maaltye waardeur die gemeente
saamgekom het en almal hulle
voedsel met mekaar gedeel het
(1 Kor. 11:17). Dit is juis ook daarin

die uitdrukking van intieme onderlinge
eenheid en liefde van die gemeente
as liggaam van Christus waarin al
die lede gelyke sorg vir mekaar dra.
Waarin elkeen sy of haar gawes
aanwend tot voordeel en saligheid
van die ander lede en tot uitbreiding
van die Koninkryk.

Die Jode het byvoorbeeld nie saam
met iemand aan tafel gegaan wat
onrein of 'n onbekeerde sondaar was
nie, want daardeur sou hulle
gemeenskap kry aan die een se
sonde en onreinheid.

Hieruit is dit reeds duidelik dat die
diaken se diens juis ontstaan het
om die gemeente as een gemeen-
skap in Christus te laat lewe (inleiding
tot bevestigingsformulier). Maar is
dit nou die diaken se werk om
namens die gemeente hierdie
liefdesdiens te verrig?

Nee, hierdie dinge is 'n opdrag van
die Here aan sy gemeente.
Romeine 12:1 sé "Ek vermaan julle
dan broeders, by die ontferminge
van God, dat julle jul liggame stel
as 'n lewende, heilige en aan God
welgevallige offer — dit is julle redelike
godsdiens." Dit is sekerlik nie nodig
om hier 'n verklaring van hierdie
gedeelte te gee nie. Ons kan verstaan
wat die strekking daarvan is en die
res van Romeine 12 vloei uit hierdie
vers voort.

Dit is hierby belangrik om in ag te
neem wat die Here ons leer. Naamlik
om die HERE jou God lief te hé bo
alles. Met jou hele hart en jou hele
siel en jou hele verstand en met al
jou krag. Dit is die eerste en die groot
gebod en die tweede wat hiermee
gelykstaan is om jou naaste lief te
hé soos jouself. Hieraan hang die
hele wet en die profete!

Dit is 'n opdrag aan elkeen van ons.
Elke ledemaat van die liggaam! Ons
kan hierdie opdrag nie aan iemand
anders delegeer nie. Ons kan dus
nie die wesenlike van ons godsdiens
delegeer aan iemand anders nie!
Dit is die offer tot 'n aangename geur
wat ons elkeen uit dankbaarheid self
aan die Here verskuldig is!

Nou wat is dan die roeping van die
diakens hierin? Die diakens moet
toesien dat die gemeente volgens
hierdie gebod van die Here leef. Dat



die gemeente as een geloofs-
gemeenskap, deur hulle lewe en
werk, die liefde van Christus teenoor
mekaar bewys en in die wéreld laat
skitter. Die opdrag is:

"As diakens, geliefde broeders, word
u geroep om sorg te dra dat die
gemeente hulle eenheid in Christus
in daadwerklike onderlinge liefde
beoefen. U moet ook toesien dat
die gelowiges aan almal goed doen,
sodat die liefde van Christus op
hierdie wyse openbaar kan word."
(Formulier)

Hierin is die diaken 'n geroepe
dienskneg van Christus wat die
gemeente moet voorgaan. Hy moet
as herder en voorbeeld voor die
kudde loop sodat hulle kan volg. Die
diaken moet die gemeente toerus
deur uit die woord van God te
onderrig, vertroos en te vermaan.
Hy moet hulle toerus om hierdie liefde
teenoor mekaar en die wéreld te
bewys.

Die bevestigingsformulier sé op grond
van die Skrif dat die diakens: "almal
moet besoek en hulle aanspoor om
daadwerklike liefde teenoor die
medegelowiges en alle mense te
bewys; deur elkeen te besoek sorg
dra dat nie een deur armoede,
eensaamheid, ouderdom, siekte of
om ander redes van die
geloofsgemeenskap vervreem raak

nie; die middele wat gegee word tot
diens van die wat in nood verkeer,
sorgvuldig beheer, met wysheid
bestee en met vertroosting uit die
Skrif uitdeel. Sodoende moet u
Christus, u medegelowiges en alle
mense dien, die gemeente tot diens
toerus en die liefde van Christus tot
verheerliking van God in die wéreld
laat skitter.”

Ons kan die gemeente vergelyk met
'n orkes waarin elkeen van die lidmate
'n eie musiekinstrument is. Die Here
het immers aan elkeen 'n gawe gegee
tot voordeel van die ander.

As elkeen van hierdie instrumente
nou op sy eie tyd en eie noot begin
speel, en sommige speel en ander
nie, kry ons 'n kakofonie. Dit is ‘n
onaangename, slegte geluid. Dit sal
tog chaos wees!

Maar nou is die diaken die dirigent
van hierdie orkes van gawes. Hy
moet die bladmusiek van die Woord
van die Koning voor hom hé en sorg
dat elkeen van die lidmate ook
dieselfde bladmusiek voor hulle het.
Hy moet al die instrumente (gawes)
volgens die bladmusiek van die
Woord dirigeer, sodat elkeen speel
wanneer en hoe hy moet. Dan word
die geluid wat vanuit die gemeente
weerklink 'n sinfonie wat ‘n
aangename geluid is. 'n Reuk van
die evangelie. 'n Reuk van die lewe

Leeslus

tot die lewe vir die wat dit glo, maar
'n reuk van die dood tot die dood
vir die wat dit verwerp.

Daarom is dit tog duidelik dat ons
nie sommer maar net enige iemand
vir hierdie amp kan kies maar net
omdat die persoon gewillig is om
dit te doen nie. Nee, Christus roep
en stuur. Ons moet hulle identifiseer
vir wie Hy tot hierdie diens roep en
stuur en toerus.

Die apostels het in Handelinge 6:3
reeds die belangrike vereiste gestel:
"Kyk dan uit, broeders, na sewe
manne uit julle, van goeie getuienis,
vol van die Heilige Gees en wysheid,
wat ons oor die nodige saak kan
aanstel...". Kyk ook na die vereistes
soos dit in 1 Timomtius 3:8-13
uitgespel word.

Indien die diakens hulle voor God
verootmoedig en in nederige
afhanklikheid van Hom weer hulle
beywer om hulle amp getrou aan
hierdie roeping te vervul, sal
inderdaad gebeur wat met die eerste
gemeente na die instelling van die
diakenamp gebeur het: "En die woord
van God het toegeneem, en die getal
van die dissipels het in Jerusalem
baie vermeerder, en 'n groot menigte
van priesters het gehoorsaam geword
aan die geloof.".

Ds Marthinus Snyman

Wllhelmlna - Kampkind op Java

“Wilhelmina: kampkind op Java” is die
merkwaardige ware verhaal van Will
van Halewijn, haar moeder en twee
jonger sussies tydens en net na die
Tweede Wéreldoorlog. Will se vader
is skeepsbouer in Roemenié en kort
na die uitbreek van die oorlog moet
die gesin na Indonesié vlug.
Aanvanklik is hulle betreklik veilig op
die eiland Java, maar nadat Japan die
eiland beset het, word die vroue in
konsentrasiekampe opgeneem. Hier
beleef hulle bykans ondraaglike
ellende, maar hier bewys die
Nederlandse vroue ook van watter
stoffasie hulle gemaak is.

Die gesin emigreer uiteindelik na Suid-
Afrika, waar Will later haar ervarings
aan die skryfster Mariél le Roux,
oorvertel. En wat ‘n meesleurende
verhaal het dit nie geword nie: Die
uiters moeilike omstandighede, die
hartseer en ook die ligter oomblikke
word in genoeg besonderhede geskets
sodat ‘n mens jou daarin kan inleef.
Dit is voorwaar ‘n boek wat nie maklik
neergesit word nie.

Prys: N$120

Beskikbaar by: Danaldij Boekhandel
Aletta Prinsloo, Tel: 067-313943
epos: prinsloo@mweb.com.na




Geroep om te dien

Om die Here en ons naaste met oorgawe te dien is die
roeping waarmee elke gelowige geroep is. Hierdie diens
moet altyd sy oorsprong hé in die groot gebod: “Jy moet
die HERE jou God liefhé met jou hele hart, en met jou

hele siel en met jou hele verstand... jy moet jou naaste
liefhé soos jouself.” (Matt. 22:36)

Sekerlik die mooiste voorbeeld wat ons hiervan het in
die Skrif, word vir ons beskrywe in Johannes 13 waar
Jesus voor sy eie skepsel neerbuk om sy voete te was.
Sy ondeurgrondelike liefde reinig ons nie alleenlik
inwendig nie, maar word ook hier aan ons geopenbaar
deurdat dit ons ook uitwendig wil reinig. Ook die
uitwendige vuilgoed ontgaan nie hierdie groot verlossing
nie. Heeltemal gewas, volkome rein!

Hier word aan ons bekragtig ons enigste, grootste troos.
Dat ons in lewe en in sterwe, met liggaam en siel, nie
aan onsself behoort nie, maar aan ons getroue en
volkome Saligmaker, Jesus Christus.

Hier op die punt van die begin van sy bitterste lyding is
hy so besorg oor nietige sondaarmense dat hy selfs
hulle voete was. Ja, selfs die voete van die een wat sy
haakskeen teen hom sou lig en Hom sou verraai, Judas
Iskariot! En hy doen dit ten spyte van die feit wat in vers
2 aan ons genoem word. Dat die duiwel dit al in die hart
van Judas Iskariot, die seun van Simon, ingegee het om
hom te verraai.

Liefde manifesteer hier in ‘n vorm wat volgens menslike
standaard die minste verwag sou word. Is dit dan vreemd
dat Judas later dan weghardloop om homself te gaan
ophang wanneer hy so ‘n groot diensbetoon van liefde
beantwoord het met ‘n soen van verraad?

Dit bring ons by die vraag: Watter dinge is daar in my
en jou lewe, dienskneg en diensmaagd van die Here,
wat jou diensbaarheid in die gemeente waar God jou
geroep het, belemmer?

Let goed daarop dat die vraag juis op onsself gerig moet
word. Ons is alte dikwels geneig om op die leemtes en
tekortkominge van die res van die gemeente te fokus
en voer ons redes aan hoekom ons onsself, ons tyd en
ook ons goed nie aan die dienswerk in die gemeente
wil of kan wy nie.

Is dit nie die grootste struikelblok waaroor ons val op
die pad van diensbaarheid nie? Die beheptheid wat ons
het met onsself. Waar eie belang en selfliefde altyd op
die voorgrond is. Ons gebrek aan selfverloéning,
selfmishaging en ons gerigtheid op onsself. Ja, hoe
dikwels hoor en sien ons die verwyt by lidmate dat die
kerk vir hulle niks beteken nie. Die bediening meet hulle
aan hoe hulle bedien wil word. Hulle deel wees van die
kerk is soos met die res van al die aardse organisasies
waaraan hulle behoort. Dit gaan net oor die voordele
wat dit vir hulle kan inhou. Hulle sien hulle geld wat hulle
vir die kerk gee as betaling van hulle ledegeld en verwag
dan om resultate daarop te sien. Die predikant en
kerkraad word beskou as die bestuur wat die
fondse moet bestuur en wat na al hulle ander

belange ook moet omsien. Veral in
tye van nood. En die ander mense
wat saam met hulle in die kerk is,
word net amptelik mee kennis
gemaak by ‘spesiale geleenthede’
wat deur die jaar plaasvind soos doop, nagmaal,
huweliksbevestiging, begrafnis, ens.

Sulke lidmate het nog nooit regtig begryp hoe groot hulle
sonde en ellende is nie. Hoe hulle van al hulle sonde en
ellende verlos word en hoe hulle God vir hierdie verlossing
dankbaar moet wees nie. Want as hulle dit werklik begryp
het, sou hulle na die kerk gekom het om hulleself te offer
in diensbetoon aan Koning Jesus. Saam met die ander
mense in die gemeente wat as ‘gelowiges’ bekend staan.
Gelowiges omdat hulle almal saam en elkeen afsonderlik,
as lede met Christus gemeenskap en aan al sy skatte
en gawes deel het en daarom ook verplig is om hulle
gawes gewillig en met vreugde tot nut en saligheid van
die ander lede aan te wend (Sondag 21). Hierdie waarheid
kan net begryp word deur:

* hulle wat deur Sy liefde diep in die hart gegryp is.

e hulle wat die afsterwing van die ou mens en die
opstanding van die nuwe mens beleef het.

e hulle wat ‘n hartlike vreugde in God deur Christus
het en ‘n lus en liefde om volgens die wil van God in
alle goeie werke te lewe.

e hulle wat met hulle hele lewe bewys wat dit is om
God bo alles lief te hé en te dien.

As ek dan my naaste moet liefhé soos ek myself liefhet,
beteken dit dat ek altyd bereid sal wees om alles wat ek
ter wille van myself sal doen en opoffer (ook my tyd en
geld), ook aan my mede-broeder en suster sal doen. Ja,
myself sal prysgee soos Christus gedoen het.

Alle dinge wat diensbaarheid in die gemeente belemmer,
vind hulle oorsprong in selfliefde, eie belang en eer en
‘n gebrek aan ware liefde. Dit maak ons bang en onseker,
want ons eie eer en aansien is dan op die spel.

Wat sal die wéreld byvoorbeeld dink as ek die voete
moet was van een wat dalk my grootste vyand is? Ons
vrees ook ons eie swakheid en onvermoé. Dit alles laat
ons terugdeins vir die diens waartoe ons geroep is.

Haat, twis, jaloesie, afguns, bose agterdog, ensovoorts
is alles die resultaat waar my eie belang en eer op die
spel is. Dit verhinder die liefde wat in diensbaarheid tot
uitdrukking moet kom. Ook ons vrees vir stryd in die
geloofswedloop kan maak dat ons terugdeins en nie
betrokke wil raak nie omdat ek dan myself of my geliefdes
aan bespotting en vervolging kan blootstel.

Waar die liefde van Christus egter hoogty vier, is die
vrug van die Gees. Naamlik, liefde, blydskap, vrede,
lankmoedigheid, vriendelikheid, goedheid, getrouheid,
sagmoedigheid, selfbeheersing (Galasiérs 5:22). Dan is
dit besig om te blom en te bloei en gaan dit oor in offers
van diensbaarheid.

Kom ons vrees nie oor wat ons kan skade ly in hierdie
wéreld as ons geroep word vir diens nie. God het nie
aan ons ‘n gees van vreesagtigheid gegee nie, maar
van krag, liefde en selfbeheersing (2 Tim.1:7).

Michael Duvenhage



Lees: 1 Kor.12:12-31
Teksvers: vers 18.

Daar is vandag soveel verskillende
kerke en verskillende moontlikhede
waardeur ons godsdienstig vermaak
kan word. Ons gaan kerk toe om ons
batterye te laai of om 'n goeie preek
te hoor wat ons godsdienstige sinne
streel.

Ons het predikante as betaalde
godsdiensagente, wat alles namens
ons moet doen. Ons het ouderlinge
en diakens as ons gevolmagtigde
delegate wat namens ons besluit en
doen en sommer dink ook.

Ons sien die predikante as betaalde
godsdiensagente wat moet sorg dat
die kerk reg bestuur moet word en
dat die finansies moet klop. Die
lidmate is passief terwyl die
ampsdraers, en dan in besonder die
predikant, aktief alle funksies van
kerkwees moet uitvoer.

Ons dink met ander woorde so maklik
dat die kerk die bus is wat hemel toe
ry. Die predikant is die bestuurder
wat hierdie bus op die pad moet hou.
Die ouderling is die kaartjies-
kondukteur wat moet sorg dat net
mense wie se kaartjies reg is, op die
bus ry. Die diakens moet vir die
passasiers se gerief sorg en hulle
bedien.

Ons leer egter hier dat die kerk die
liggaam van Christus is en elkeen
lede afsonderlik. 'n Liggaam bestaan
immers uit klomp ledemate wat aan
mekaar verbind is en elkeen van
hierdie ledemate het 'n spesifieke
taak.

Een besondere eienskap van elke
ledemaat is dat geen ledemaat vir
homself iets kan doen nie, maar dat
alle ledemate afhanklik is van die
ander. Die ledemate is dus elkeen in
die liggaam met 'n spesifieke funksie

So sé die Here, HERE

ter wille van die ander.

'n Ander belangrike eienskap is dat
die ledemate alleen kan lewe en
funksioneer deur hulle verbintenis
aan die hoof. Die hoof beheer die
hele liggaam en al die lede
afsonderlik. Elke ledemaat kan alleen
behoorlik funksioneer en diensbaar
wees in die liggaam, deur absolute
gehoorsaamheid aan die hoof.

Wanneer daar 'n versteuring in die
verbintenis tussen ledemaat en hoof
is, kry ons 'n gebreklike ledemaat
wat nie behoorlik funksioneer nie en
die hele liggaam strem.

Hier word veral twee dinge genoem
wat die funksionering van die liggaam
en die eenheid strem. Die eerste is
hoogmoed (vers 21). Ons dink so
maklik dat ons niemand nodig het
nie. Ons dink dat ons op ons eie kan
klaarkom en ons kan so maklik op
eenvoudige ledemate neersien.

Die tweede saak wat hier genoem
word is 'n oordrewe minderwaardig-
heidskompleks (vers 15 en 16).
Omdat ek nie kan preek nie; nie
myself so lekker kan uitdruk nie; nie
die oog of die hand is nie; trek ek my
terug op die agtergrond. Daar is
soveel passiewe passasiers wat nie
die moed of vrymoedigheid het om
enigiets te doen nie uit vrees vir
mislukking of omdat hulle glo hulle
kan niks doen nie.

Die predikant, die ouderling en die
diaken is hierin alleen maar ledemate
met 'n spesifieke funksie, net soos
die ander. Alhoewel hulle die
besondere diens het om die ledemate
toe te rus en op te roep om elkeen
hulle funksie ter wille van die liggaam
en in gehoorsaamheid aan die Hoof,
uit te voer.

Ons het tog elkeen by belydenis-
aflegging belowe dat ons, ons gawes

gewillig en met vreugde tot nut en
saligheid van al die lede en tot
uitbreiding van die Koninkryk sal
aanwend.

In die liggaam moet al die lede gelyke
sorg dra vir mekaar. As die een lid
geéer word, is al die lede saam bly.
En as die een lid ly, ly al die lede
saam. Maar hoekom is dit dikwels so
anders in die kerk van Christus?

In die liggaam gryp die ander
ledemate die beseerde ledemaat vas
en versorg en vertroetel dit totdat dit
weer gesond is. In die liggaam gaan
daar 'n rimpeling van vreugde deur
al die lede wanneer een lid geéer
word.

Die liggaam van Christus moet juis
die liefde van Christus teenoor
mekaar en die wéreld vertoon. Maar
is dit hoe dit met ons is, of verwag
ons alles van die ampsdraers, die
dominee?

Vers 18 leer ons dat dit nie net
predikante is wat na 'n spesifieke
gemeente toe beroep word nie, maar
God het jou ook in die liggaam gestel
soos Hy gewil het. Hy het aan jou
gawes gegee en Hy het jou met
daardie gawes juis in hierdie tyd, in
hierdie omstandighede, in hierdie
gemeente gestel, ter wille van sy eer
en die heil van sy kerk.

Vervul jy jou roeping, of is jy 'n
gebreklike ledemaat omdat die
senuwee tussen jou en die hoof
beskadig is en jy nie meer
gehoorsaam reageer op sy bevel
nie? Ons moet die Here biddend soek
en ook sy wil vir ons lewe; en dit dan
doen. Dan skitter die liefde van
Christus deur ons in hierdie wéreld
en dan groei die kerk.

Ds Marthinus Snyman



Skrop in die tuin

Ons, as kinders van God het ons daaglikse brood nodig
om te leef. Hy het aan ons die wonderlike planteryk
geskenk om Hom daardeur te verheerlik. Plante het ook
kos nodig soos ons, om te leef. Plante verkry hul kos uit
die grond op 'n natuurlike wyse. Indien ons egter tuine
verbou of groente verplant, is addisionele voeding
noodsaaklik. Kunsmis, kompos en dieremis is almal
voorbeelde van plantvoeding, a.g.v. die nutriénte wat dit
bevat.

Plantvoedings elemente of dan nutriénte sluit die volgende
in. Eerstens kry ons die primére makro elemente naamlik,
Stikstof(N), Fosfaat(P) en Kalium(K) waarna ons ook
dan in hierdie uitgawe nader ondersoek gaan instel.

Tweedens is daar die sekondére makro elemente naamlik,
Kalsium(Ca), Magnesium(Mg) en Swael(S). En laastens
die mikro elemente naamlik, Yster(Fe), Sink(Zn),

Koper(Cu), Mangaan(Mn), Boor(B) en Molibdeen(Mo).

Kunsmis word komersieél verkoop en is vrylik beskikbaar
by kodperasies en kwekerye. Korrelkunsmis word verkoop
met die nutriente wat in verskillende verhoudings
voorkom. Die aanduiding op die sak is gewoonlik 2:3:2;
5:1:5; 2:3:4 ensovoorts.

Dit dui die drie makro elemente aan naamlik, NPK. Dit
is dan Stikstof (N), Fosfaat (P) en Kalium (K), wat
noodsaaklik is vir plantegroei en wat in die grootste
hoeveelhede deur die plant gebruik word. Dus 'n kunsmis
met die verhouding 2:3:4, dui op 2 dele Stikstof tot 3
dele Fosfaat tot 4 dele Kalium.

Die Stikstof (N) is die nutrient wat help met die blaargroei
en tekorte daaraan wys gewoonlik vergeling op die ouer
blare.

Blaar N

Blom/Vrug K

Wortels P

Die Fosfaat (P) stimuleer wortelgroei en verskaf energie
aan die plant. Fosfaat tekorte wys 'n pers verkleuring op
die blare. Let daarop dat lae temperature ook pers
verkleuring op die blare kan veroorsaak.

Kalium(K) help met die blom en vrug ontwikkeling van
die plant. Tekorte is gedeeltelike vergeling van die blare
en min tot klein blomme en vrugte.

In 'n tuin sal die volgende riglyn goed werk. Gee 2:3:2
in die begin van die groeiseisoen en dan 'n 5:1:5 kunsmis
deur die loop van die groeiseisoen.

Fosfate beweeg stadig in die grond en loog nie maklik
uit nie, dus kom tekorte in die grond selde voor. Dus
een hoé fosfaat toediening in die begin van die seisoen
is voldoende.

In groentetuine moet voor daar geplant word, 2:3:2 in
die grond ingewerk word om die wortelgroei te stimuleer.
Op die tweede blaarstadium kan 5:1:3 (dus 'n hoér
stikstofinhoud) toegedien word om die blaargroei te
stimuleer.

Met die tweede of derde blom wat vorm kan daar na 'n
3:1:5 oorgeskakel word om sodoende weer die blom
en vruggroei te stimuleer.

Volg asb die instruksies op die sak deeglik om te verseker
dat daar nie oor of onder bemes word nie. Onthou dat
plante makliker vrek as gevolg van te veel water as van
te min. Wees dan versigtig met die toediening van
korrelkunsmis, want oorbemesting kan die plante brand.

Lekker plant en volgende keer gesels ons oor grond en
die sekondére makro elemente. Renette Adamson

Stikstof

Kalium

Fosfaat




Doen en late(r)

Moéremark

Outjo het op die laaste naweek van Februarie ‘n moremark
gehou. Die organiseerders was broeders en susters
Koos en Fatima Swarts en Erich en Marionette Kesslau.
Die twee pare het hulle goed van hulle taak gekwyt en
die hele gemeente betrek in die voorbereidings en
uitvoering van hulle taak. Dankbaar teenoor die Here
kon ons op daardie dag dubbel die normale bedrag vir
‘n straatverkoping insamel. Hierdie verkopings is
noodsaaklik, omdat ons nie met die offergawes alleen
ons erediens in stand kan hou nie. Baie dankie dat almal
so goed saamgewerk het op hierdie dag. Outjo se
gemeenskap wag vir die volgende projek.

Restaurantaand

Op die 28ste Maart het Otjiwarongo weer hulle jaarlikse
restaurantaand, om ons kerkkas te versterk, gehou.
Hierdie jaar was dit weer in Edugate se skoolsaal. Baie
dankie aan almal wat saamgewerk het om hiervan ‘n
sukses te maak.

Outjo se lekker, lekker Potjiekos

Outjo het besluit om hulle kwartaalikse gemeente etes
bietjie aan te pas. In plaas van vier bring en braai’s, het
ons die geleenthede bietjie ingekleur. Op Saterdag 15

Maart het ons ‘n potjiekos kompetisie gehou. Die wyke
het teen mekaar meegeding. Die kerkraadslede het die
verskillende wyke gemobiliseer en genoeg kos is gemaak
om ‘n weermag mee te voed. Die kompetisie was straf
en die kos heerlik. Die dag se onderlinge gemeenskap
het ook daartoe bygedra om ons almal geestelik op te

bou en te versterk. Baie geluk aan broeder Jorrie Jordaan
se wyk. Hulle het met die wenpot weggestap.

Bediening verander

Outjo, Otjiwarongo en Biermanskool se bedieningsopset
deur Dominee Neil het verander. In die week van die
17de Maart het die nuwe program in werking getree. Die
nuwe programme vir Dominee Neil se bedieningstye is
by die onderskeie kerkrade beskikbaar.

Outjo hou Wildsfees

Op die tweede en derde Mei is dit weer wildsfees in
Outjo. Ons gemeente gaan soos oudergewoonte ons
baie bekende kosstalletjie daar hé. Die organiseerders

van hierdie geleentheid is susters Annatjie Potgieter, Potjiekos, potjiekos, lekker, lekker potjiekos.
Bets van Zyl en Hendriana van der Westhuisen. Ons vra Potjiekos, potjiekos, lekker, lekker potjiekos.
dat almal hulle samewerking sal gee in die voorbereiding In Outjo

en uitvoering daarvan. Begin solank wildsvleis soek.




Die Media Maatstok

Maak jou huis skoon

Tegnologie word misbruik om valse boodskappe oor te
dra. ‘'n Voorbeeld daarvan is die dvd van Tiaan Gildenhuis,
‘Maak jou huis skoon’. Wanneer ‘n mens die eerste keer
die dvd kyk, kan jy maklik glo dat alles wat hy kwytraak
die waarheid is, want hy gebruik mos die Bybel. By
nadere ondersoek, besef jy dat die boodskap van
sommige tekste niks uit te waai het met die boodskap
van Gildenhuis nie.

Gildenhuis se hoofargument is dat ons
ongehoorsaamheid aan die Here, vir die duiwel toegang
gee om in ons huise in te kom en ons te teister. Wanneer
ons Gildenhuis se argument vergelyk met Paulus se
woorde in Romeie 8:31-39 is dit duidelik dat hy nie
rekening gehou het met die genadige beskerming wat
ons van die Here ontvang nie. Romeine 8 bring juis die
troos dat ons nooit vir die duiwel hoef bang te wees nie,
want God is in beheer van ons lewens en niks kan ons
van die liefde van God skei nie. Gildenhuis beveel ons
egter aan om die bose dinge in ons huise weg te gooi,
want dit is glo daardie dinge wat vir die duiwel vatplek
in jou lewe gee. Hy kan jou selfs daardeur fisiese leed
aandoen.

Gildenhuis misbruik dan ‘n hele aantal teksgedeeltes
om sy argumente te staaf, soos Psalm 16:4 en
Deuteromomium 7:23. Die kinders van God moes
vreemde godsdienste uit hulle midde verwyder. Baie
kunstig en soms met indrukwekkende gimnastiek spring
Gildenhuis na allerhande artikels wat demoniese afkoms
sou hé. Hy maak dan hierdie bevele van die Here van
toepassing op die geidentifiseerde artikels.

Hy praat ook van die bangoed wat Israel moes vernietig,
voordat die Here hulle sou seén. Hy wys dan na Josua
24:23. Dit is waar. Die Israeliete moes sekere items in
hulle besit verwyder het voordat die Here weer met hulle
sou wees, maar dit was omdat die Israeliete nie die Here
se opdrag uitgevoer het om sekere stede met die inhoud
daarvan met die banvloek te tref nie.

Gildenhuis maak daardie opdrag van die Here op vandag
van toepassing. Hy vergeet egter gerieflik dat die Here
op ‘n buitengewone manier en met spesifieke redes met
Israel omgegaan het. Op ‘n baie subtiele manier verdraai
Gildenhuis hierdie tekste om dan te sou sé, dat ons

daarom ook vandag allerhande artikels moet vernietig.
Hy dui dan aan watter dinge nou alles toegang verleen
aan die demone om jou lewe hinne te suipel.

Kom ons wees eerlik met mekaar. Ons gaan nie ‘n
beeldjie van Buddah in ons huise sit nie. Dis ‘n verfoeilike
afgod. Daarom hang ek ook nie allerhande maskertjies
of beeldjies van Afrika-afgode in my huis op nie. Ek bring
geen afgode in my huis nie, maar ek weet dat die beeldjies
nie die Satan kans gee om met sy demone in my
slaapkamer in te kom en my leed aan te doen nie. Dis
absurd. God beskerm sy kinders. Ons het dus om ander
redes nie afgode in ons huise nie.

Later in die dvd haal Gildenhuis Jeremia 10:2 aan wat
sé dat ons nie die gewoontes van die heidennasies moet
aanleer nie. Hy trek dit deur na spesifieke “items” en
beveel weer aan dat ons sekere dinge uit ons huise
moet verwyder. Dit sluit elke prentjie in van sonne met
gesiggies tot die prente in jou kinders se inkleurboeke
waar ‘n sonnetjie dalk glimlag. Alhoewel daar baie
sataniese tekens in vandag se kommersiéle artikels
verskyn soos byvoorbeeld Spiderman se bekende manier
van sy web afskiet, wat nou skielik die bokkop geword
het en ek daarom daarvan wegbly, gaan Gildenhuis net
te ver. Hy hou egter nie rekening met Jeremia 10:5 nie.
Lees dit gerus.

Hierdie is maar net die punt van die ysberg, maar die
ander verdwalings in Skrifgebruik kom basies op dieselfde
neer. Die Bybel word in hierdie dvd uitmekaar geruk en
buite konteks gebruik. Verder word afleidings gemaak
en soms gevaarlike breingimnastiek gebruik om sekere
dinge ‘n bose afkoms te gee. Ons moet ons nie laat
mislei deur hierdie sogenaamde wyshere nie. Ons moet
leer om vir onsself te dink en nie alles wat vir ons in
dvd’s opgedis word, vir soetkoek op te eet nie.

Gildenhuis het egter ‘n hele reeks dvd’s wat op dieselfde
wyse die Bybel verskeur om sy onbybelse standpunt te
propageer. Die beste is om weg te bly van Gildenhuis
se praatjies en dvd's. As julle dalk voel om wel huis
skoon te maak, skakel my vrou om julle advies te gee
oor die beste middels op die mark. Of nog beter maak
eerder jou huis skoon van Tiaan Gildenhuis se dvd'’s.
Daar is beslis ‘n groter gevaar daarin as in die kabouterjie
VOoor in jou ouma se tuin. Ds Neil Prinsloo



Luther

Ons vier jaarliks op die laaste Sondag
in Oktober, Hervormingsdag. Op
hierdie dag herdenk ons die groot
Hervorming van die 16 de eeu. Die
lewensverhaal van Martin Luther, wat
sy 95 stellings teen die kerkdeur van
Wittenberg vasgespyker het op 31
Oktober 1517 is op 30 Oktober 2003
in Duitsland vrygestel as “Luther”.

Hierdie film begin met Luther wat
probeer om ‘n gruwelike storm te
ontvlug. Hy belowe om sy lewe aan
God se diens te wei indien God sy
lewe spaar. Hy oorleef en word ‘n
monnik. Gedurende hierdie tyd lewer
hy in Rome briewe vir ‘n priester af
en ervaar hoe korrup die Roomse
Kerk geword het. Hy koop ‘n
aflaatbrief vir sy oupa en word
verseker dat sy oupa gered sal word
en dat die hemel se poorte nou vir
hom oopstaan. Terug in Duitsland
deel hy hierdie dinge met sy priester.
Hierdie priester stuur hom dan om
sy doktorsgraad in teologie, te
Wittenberg, te gaan verwerf.

Baie dinge in sy studies frustreer hom
en dan word hy later self priester en
begin om teen die Roomse Kerk se
dwalings te getuig. Hy preek en

verduidelik hoe God anders is as wat
Hy voorgehou word deur die Roomse
Kerk van die dag. Dan begin hy self
klas gee en spot met die manier
waarop die Roomse Kerk geld
insamel en mense bedrieg. Hy spot
onder andere oor die oorblyfsels van
kamptige heiliges wat ten duurste
deur die kerk verkoop word en hoe
prins Frederik vir al hierdie dinge val.
Die prins se sekretaris waarsku hom
om op te hou om met die prins die
spot te dryf, omdat hy vir sy studies
op Universiteit betaal.

Hierna hoor Luther die preke van
Tetsel en kom heftig in opstand.
Tetsel leer dat ‘n mens geld kan
betaal om jou siel of die siel van ‘n
afgestorwene te red. Tetsel se preke
lei daartoe dat hy sy beroemde 95
stellings teen die kerkdeur van
Wittenberg vasspyker. Hierin
verdedig hy die Bybelse leer teen die
valse Roomse leer van die saligheid.

Toe slaan die uur. Sy stellings word
gepubliseer en versprei as boeke.
Die Hervorming versprei soos ‘n
veldbrand. Pous Leo X dink
aanvanklik Luther is ‘n besope Duitse
monnik wat sal verander as hy weer
sober is. Prins Frederik se sekretaris
vertel Luther dat hy geekskommuni-
keer sal word en hy word na
Augsburg ontbied. Luther se priester-
vriend sé hom voor. Al wat hy moet
doen is om berou te toon voor die
kardinaal. Luther weier.

Die pous beveel toe dat die boeke
van Luther verbrand moes word en
hyself word geekskommunikeer.
Hierna begin Luther om die Nuwe
Testament in Duits te vertaal, want
hy glo dat die Woord van God in elke
persoon se hand behoort te wees. In
Worms word Luther weer aangekla.
Hy word gevra om berou te toon en
hy vra een dag om dit te oordink. Die
volgende dag weier hy om sy woorde
terug te trek. Die kardinaal eis dat
Luther aan die kerk oorhandig word,
maar prins Frederik red hom deur
hom te ontvoer en op te sluit in die

Wartburg kasteel.

Luther se verdwyning veroorsaak
chaos. Kerke word geplunder en
verbrand. Later voltooi hy sy vertaling
van die Nuwe Testament en dra dit
op aan prins Frederik. Hy ontmoet ‘n
non, Katrina von Bora, en trou met
haar. Die pous kom tot sterwe en die
keiser roep al die prinse van Duitsland
op om dit wat in Worms begin het af
te handel. Luther maan die prinse
om op te staan teen die keiser. Luther
was suksesvol.

Hierdie film neem ons op die pad van
die jong Martin Luther se geestelike
worstelinge teen die Roomse Kerk.
Luther, word afgebeeld as ‘n diep
gelowige man wat alles waag vir sy
nuutgevonde geloof. Hy is uit die
Bybel oortuig dat jy alleen gered kan
word deur geloof en niks kan verdien
nie. Hy is verder oortuig dat geen
menslike intrede deur priesters of die
pous nodig is nie en dat die Woord
van God nie iets is wat aan jou gevoer
word met ‘n lepel deur die geleerdes
nie. Almal moet die Bybel kan
verstaan.

Luther is nie net goeie vermaak nie,
maar ook goeie geskiedenis en dit is
‘n onverbeterlike kombinasie. Kyk dit
gerus. Ds Neil Prinsloo



Kelkiewyn kuikens

Uit Maria (graad 4) se kerkboek

Ons Kleredrag
(Verwerk uit Leef met vreugde).
Waarom is die klere wat ons dra belangrik?

Toe Adam en Eva besef het dat hulle gesondig het, maak
hulle skorte van vyeblare. Die Here neem egter die
skorte, wat net ‘n deel van hulle liggame bedek het, weg
en gee aan hulle in die plek daarvan rokke van vel wat
Hy self gemaak het. (Gen. 3:21).

God wil nie hé dat die mense meer sonder klere moet
leef nie. Ons kan nie maar self besluit of ons klere wil

dra of nie. In gehoorsaamheid aan God moet ons sorg
dat ons, ons liggame behoorlik bedek.

Skaamteloosheid kom voor onder die mense wat nie die
Here wil dien nie. (Jer. 6:15). As gelowiges is ons egter
skaam en juis daarom moet ons, ons liggame op die
regte manier bedek. Ons liggame word die tempel van
God en die Heilige Gees genoem in 1 Korintiérs 3:16.
Die klere wat ons aantrek moet daarby pas. Die tempel
van die Here moet nie afgekraak word deur skaamtelose
klere aan te trek nie.

Onthou jou kleredrag wys jou gesindheid.

In die klere wat ‘n persoon aantrek, kan ‘n mens sien
hoe hy oor ‘n saak voel. Hoe jy dink word duidelik in hoe
jy lyk. As ‘n dogter byvoorbeeld baie van ‘n seun hou,
sal sy moeite doen om haar mooi aan te trek vir hom.
Net so kan jou klere baie sé oor hoe jy oor ‘n saak voel.
Dink maar oor jou kleredrag as jy kerk toe gaan. Wys jy
deur dit wat jy aantrek dat jy diep ontstag het vir God?

As gelowiges is ons vry. Daar is nie spesifieke voorskrifte
oor presies hoe kort ‘n dogter se rok mag wees nie. Ons
mag egter nie hierdie vryheid misbruik om losbandig te
begin lewe nie. Paulus skryf in 1 Timoteus 2:9: “So ook
moet die vroue hulle versier met behoorlike kleding ..”.
Ons mag nie onsself op die voorgrond stel deur met ons
liggame te spog nie.

Dit beteken nie dat jy nie mooi of modern mag aantrek
nie. Om net aan ou modes vas te klou baat ook niks nie.
Wat wel belangrik is, is dat die liggaam behoorlik bedek
moet wees. Ons moet ons dus smaakvol en netjies
aantrek, deur klere wat God vir ons as versiering van
ons liggame gegee het. Ds Neil Prinsloo



Die Sandpatryse

Verbondsdoop - vir julle EN julle kinders!

Ons kry met soveel mense te doen wat ons van die kerk van die Here wil afrokkel. Hier is ‘n opsomming om oor
die kinderdoop te gesels. Onthou dit sal baie meer beteken en baie meer verstaanbaar wees as julle die Bybeltekste
saamlees. Moenie net agter julle kerkrade aanpraat nie, kom agter waaroor die doop eintlik gaan. Onthou ‘n
gelowige mag nie lui wees nie. Die gelowige wat lui is word maklik mislei. Gebruik asseblief julle Bybels.

Ds Neil Prinsloo

Die DOOP kom in die plek van die
BESNYDENIS

Die DOOP begin by die verbond en kom in die
plek van die besnydenis.

Die doop van Johannes die Doper
was ‘n BEKERINGSDOOP en nié die
CHRISTELIKE DOOP nie.

Johannes self maak dié onderskeid
(Matt. 3:11).

Kyk ook na Paulus se ergernis oor mense wat O6k Paulus maak hierdie belangrike
nog steeds die besnydenis wil onderhou nou onderskeid (Hand. 19:3-5).

dat dit oorgegaan het in die doop (bv. Gal. 5:11- - Apollos, was in hierdie opsig onkundig
12 en Filip. 3:2-3). en moes daaroor noukeuriger onderrig
word (kyk Hand. 18:25-26).

Kollosense 2:11-12 praat van ‘n besnydenis
wat nie deur hande verrig is nie, maar deur die
doop.

Dieselfde belofte van die genadeverbond wat
in die besnydenis verseél was, word 60k in die
doop verseél (die belofte vir julle en julle kinders

— vergelyk Gén. 17:7 e.v. met Hand. 2:39; 1 . . . .
Kor. 7:14 ens.) Onse Here Jesus is baie beslis NIE met ‘n

bekeringsdoop gedoop nie - dit is lasterlik

- Johannes moes as Elia wat sou kom (kyk Luk. 1:17 en Matt.
Die Christelike doop tree eers in 11:14 en vergelyk daarmee die belofte waarmee die Ou Testament
: 400 jaar gelede afgesluit het in Mal. 3:1 en 4:5-6) vir Jesus as
I
w21 1 (PN S TERIDAEL die Messias (Gesalfde) kom bekendstel deur die doop — of beter,

Volgens die opgestane Here Jesus se deur Salwing (lees Joh. 1:29-34).
doopbevel (dié eintlike instelling van die

doop as sakrament) met sy hemelvaart,
moes die doop bedien word in die Naam
van die Vader en die Seun en die Heilige
Gees. (Matt. 28:19). Dit was nie moontlik

Die twee tekens wat saamgaan met Jesus se ‘doop’ (die Heilige
Gees wat oor Hom kom en die hemelse aankondiging in Matt.
3:16-17) sluit aan by dié twéé dinge wat gebeur het ter bevestiging
daarvan dat iemand deur die HERE gesalf of aangewys is vir
voor Jesus se offer volbring was en die n besondere taak bv. as koning, profeer of priester (kyk bv. 1

Heilige Gees uitgestort was nie (kyk Hand. i, JOELL () (6 L ST, JBEl €6 L))
2:38 e.v.). - Daar moés stiptelik aan die voorskrifte van God in die Ou

Testament voldoen word (kyk Matt. 3:15). Jesus word gesalf
(begiet uit die hoogte) — nie onderdompel nie — tot Koning,
Profeet en Priester. ‘n Priester moes 30 jaar oud wees voor hy
met sy dienswerk kon begin (kyk Num. 4:3,23,30,39,43 en 47).
Dan is die priester deur besprenkeling — nié deur onderdompeling
nie — ingewy (kyk Num. 8:7). Daarom was Jesus 30 jaar oud
Die Ou Testament bevestig toe Hy gedoop/gesalf is as Priester (Luk. 3:23). Dit was die begin

die Nuwe Testament. van sy 1260 dae (42 maande of 3 en ‘n halwe jare) bediening
tot die kruisiging (kyk bv. Openb. 11:2-3 en 12:6 en 14).

Die uitstorting van die Heilige Gees
geskied van bo (kyk Hand. 2:3 en Matt.
3:11) en word dus die beste gesimboliseer
deur begieting/salwing/besprinkeling —
nié deur onderdompeling nie!

Die groot voorbeelde uit die Ou

Testament waarmee die Heilige Ons hoor dikwels in die Nuwe
Gees aan ons die doop in die Nuwe Testament dat hele gelowige
Testament verduidelik, bevestig die huisgesinne gedoop is.
verbondsdoop - vir julle en julle . Cornelius en sy hele familie (Hand.
kinders! 10:24, 47-48; sien ook Hand. 11:14).
?(i)eltozg) deur die Rooisee (1 Kor. . Lidia en haar huisgesin (Hand. 16:15).

; - - Die tronkbewaarder van Filippi, hy en al
Noag en sy huisgesin in die ark sy mense (Hand. 16:31-33).

1 Petr. 3:20-21).
( ) Die huisgein van Stéfanus (1 Kor. 1:16).




Warmhartige Samaritaan

Advertensieborde

Elektriese werk

ABC Signs - Windhoek
Johan Horn
081 - 247 7514

Akkommodasie

Papegaai Herberg
Stellenbosch

Annatjie Ludik
021 - 886 4553
083 - 5711 343

GPR Electrical

Otjiwarongo en omgewing.
Skakel Flip of Tessa
Rossouw vir proffesionele
elektriese werk.

(067) 304 913

Motorwerktuigkundige

Boeke, DVD’s en CD’s

Danaldij boekhandel
Aletta Prinsloo
(081) 376 6821

Bybel getroue leesstof,
preekbundels en
skoolboeke.

» Gehalte Afrikaanse en
Afrikaner geskiedenis-
boeke vir oud en jonk.

* Toeriste boeke en
Koffietafel boeke, o0.a. oor
Namibié se skoonheid,
seisoene, inwoners,
plantegroei en diere.

* Verskeie plaaslik

vervaardigde cd’s en dvd'’s.

Motorwerktuigkundige —
Otjiwarongo
Vir enige motorherstelwerk
of dienste skakel Adam of
Mari Diedericks.

(067) 303 906

Sielkundige dienste

Boorwerk

Jabulani Drilling - Outjo

Vir waterwys en boorwerk
skakel Koos en Fatima
Swarts.

(067) 313 669

(081) 124 2055

Dagmoeders

Alida J. van Vuuren
061 — 253 072

Betaal net N$30
en adverteer in

hierdie spasie

Mar-jorie Horn

Spelterapeut en
sielkundige berader

081 - 279 7792

Skaapvleis

Skaapkarkasse beskikbaar
op aanvraag in Windhoek

Dina Adamson
081 234 0045

Skoonheidsterapeute

Leana Grobler
081 316 4560

Vryskut jagter

Vryskut jagter - Otjiwarongo
Skakel Francois Steyn
(081) 220 5135

Biermanskool se
Amarula-Wortelkoek

Sif twee keer saam:

2% kop. Koekmeelblom
2 teel.
1% teel. Koeksoda

1 eetl. Gemengde speserye
1teel. Sout

Klits 4 eiers goed. Voeg 1¥4 koppie strooisuiker
geleidelik by. Klits tot lig en dik. Voeg 1% koppie
olie stadig by en klits 2 minute lank.

Bakpoeier

Voeg dan by die mengsel:

2 kop. Fyn gerasperde wortels

1 kop. Vars pynappel of appel, goed gedreineer
1 kop. Gekapte pekanneute

Y kop. Amarula

% kop. Fyn appelkooskonfyt

Meng alles goed. Voeg die droé bestanddele by
die eiermengsel en vou in tot goed gemeng. Bak
by 180°C vir + 40 minute. Laat eers 10 minute
afkoel voor die koek uitgekeer word. Die resep
lewer 2 broodpankoeke.

Versiersel
Verroom: 60 gr. Botter

2 kop. Versiersuiker, gesif
Roer by: 4 teel. Amarula
125 gr. Roomkaas

Meng goed en verkoel 2 uur lank voor die koek
versier word. Genoeg versiersel om die 2 koeke te
versier. Strooi gekapte pekanneute bo-oor vir
versiering.

Om hier te adverteer:

Namib-kus: Ella Buys
noustrop@iway.na
Aranos: Isabel Duvenhage
duvenhage@iway.na
Windhoek: Mar-jorie Horn
mhorn@iway.na
Otjiwarongo:
betven@mweb.com.na
QOutjo:
dreekes@iafrica.com.na
Biermanskool:
izelda@mweb.com.na




